
o‘zlashtirishning asosiy mezonidir. Masalalar yechish jarayonida o‘quvchilar tabiat, texnika va 

turmushdagi turli fizik hodisalarni tahlil qilishda o‘z bilimlarini qo‘llash uchun bilim va malaka hosil 

qiladila. Ilg‘or pedagogik texnologiya mohiyatini oydinlashtiruvchi va fizika ta’lim mazmunining 

ilmiy darajasini yuqori ko‘taruvchi o’qitish uslubiyotidan fizik nazariyalarini o’rganishda foydalanish 

mumkin.   

Xulosa. Xulosa qilib fizikaning dinamika bo’limi texnika o‘quv yurtlari uchun juda muhim. 

Ishlab chiqarishga yuqori sifatli muhandislar tayyorlashning o‘ziga hos mashaqqatlari mavjud. Ushbu 

qiyinchiliklarni o‘ziga xos yondashishlar orqali hal qilish mumkin. Fizikaning dinamika bo’limini 

o‘rganish orqali  ko‘pgina muhim sohalardagi muommolarni yechishga ko‘mak beradi va  qo‘llanilish 

chegarasini orttiradi.   

Annotatsiya. Ushbu maqolada dunyoqarash va uning darajalari, ilmiylikni ta’minlash yoʻllari, 

moddiy olamni oʻrganishda fizik tushunchalar haqida fikr yuritilgan boʻlib, u atom tuzilishi misolida 

koʻrsatib berilgan. 

Kalit soʻzlar: dunyoqarash, oʻquv predmeti, oʻqitish jarayoni, oʻquvchi, moddiy olam, fizik 

tushuncha, atom tuzilishi, fanning rivojlanishi, bilish jarayoni. 

Umumiy о‘pta ta’lim maktablapida tabiiy fanlarni о‘qitish ta’limning asosiy maqsadlapiga 

xizmat qiladi. Shuningdek, о‘quvchilapning ilmiy dunyoqapashini, mantiqiy tafakkup qila olish 

qobiliyatini, aqliy pivojlanishini, olam haqidagi tasavvupi, о‘z-о‘zini anglash salohiyatini 

shakllantipishi va pivojlantipishi lozim. Bunda ularning dunyo qarashlarining ahamiyati katta. 

Dunyoqarash tushunchasi, “dunyoni his qilish”, “dunyoni tushunish” iboralari bilan uzviy 

bogʻliqdir.  Bu bejiz emas, albatta olamdagi narsa va hodisalar bizning hissiy organlarimiz orqali 

kishilarga turli-tuman hissiyotlarni, kayfiyatlarni yuzaga keltiradi. Ular bizning tafakkurimiz 

yordamida mujassamlashtiriladi va nihoyat ma’lum fikrlar, tasavvurlar, qarashlar hosil boʻladi. 

Dunyoqarashning ikkita darajasi mavjud boʻlib, uning birinchisini, kishilarning kundalik hayoti 

amaliy tajribasi hamda kasbiy faoliyati asosida toʻplangan bilimlar, tasavvurlar, qarashlar tashkil 

qilsa, ikkinchisini esa ilm-fan tufayli toʻplangan nazariy bilimlar, gʻoyalar yigʻindisi tashkil etadi. 

Ularning ikkalasi bir-biri bilan uzviy bogʻlangan boʻlib, bir-birini toʻldiradi. 

Har bir oʻquv predmeti tegishli ilmiy, haqiqatda tekshirilgan ma’lumotlarni berishni talab 

qiladi. Shuning uchun, oʻqitish jarayonida ilmiy tadqiqot usullariga yaqin, ularga uygʻun boʻlgan 

usullardan foydalanish kerak. Bunday usullardan biri ilmiylik tamoilidir. Ilmiylik tamoilini amalga 

oshirish maqsadida pedagoglar har bir darsni uyushtirishda har bir oʻquvchiga moʻljallangan 

ilmlarning asoslari boʻlgandagina ularda oʻziga ishonch hosil qiladi [1]. Oʻqitishning ilmiyligini 

ta’minlashda quyidagilarga murojaat qilish kerak: 

oʻqitish jarayonini pedagogika, psixologiya hamda didaktika ilmlaridan va ilgʻor tajribalarning 

yutuqlari asosida amalga oshirish; 

oʻquvchilarning yosh xususiyatlariga mos koʻrgazmalilik bilan abstraktsiyani uygʻunlashtirish; 

oʻquv predmetining ichki mantiqiga mos ilmiy yutuqlardan oʻz oʻrnida foydalanishga harakat 

qilish; 

har bir hodisa, qonuniyatlarni oʻzlashtirishga didaktik nuqtai nazardan yondashish, 

oʻquvchilarda ilmiy dunyoqarashni shakllantirishga e’tibor berish; 

yangi oʻzlashtirilgan tushunchalarni tizimli tarzda takrorlash, vaqt oʻtishi bilan uning 

mazmuniga yangi belgilarni kiritish bilan rivojlanishini ta’minlash; 

har bir oʻquv predmeti boʻyicha paydo boʻlgan yangi ilmiy atamalardan oʻz vaqtida foydalanish 

hamda ularning ma’nosini oʻquvchiga yaqqol tushuntirish; 

oʻquvchilarning ilmiy tadqiqot ishiga boʻlgan qiziqishini har tomonlama qoʻllash, ularni 

qiziqishlarini rivojlantirish chorasini koʻrish; 

soʻnggi ilmiy yutuqlar toʻgʻrisida toʻliq ma’lumot berish bilan birga yangi texnologiyalar 

boʻyicha ham ma’lumot berish; 

ilmiy bilimlarni insonning shaxsiy hayotiga hamda jamiyatning rivojlanishiga qoʻshgan ijobiy 

ta’sirini ochiq va yaqqol koʻrsatib berish; 

ilmning cheksizligini, uni haqiqatga uzluksiz yaqinlashishini tushuntirish va boshqalar. 

Moddiy olamdagi barcha hodisalar, jarayonlar, fizika fanidagi tushunchalar, gʻoyalar, qonun va 

nazariyalarda tabiatni nazariy va amaliy oʻrganishning yakuniy shaklida oʻz aksini topadi. Shuning 

uchun ham tabiatning va undagi hodisalarning asl mohiyatini ochishda fizik tushunchalarning 

mazmunini ochish yoshlarning ilmiy dunyoqarashini shakllantirishda katta ahamiyatga ega.  

Moddiy olamni nazariy va amaliy oʻrganishda fizik tushunchalar, gʻoyalar, qonunlar hamda 

nazariyalar paydo boʻladi. Bizni oʻrab olgan tabiatni va undagi hodisalarni oʻrganishda fizik 

tushunchalarni mohiyatini ochish beqiyos katta ahamyatga ega va oʻquvchilarda ilmiy dunyoqarashni 

shakllantirishda muhim oʻrin tutadi. 

Tushunchalarda moddiy narsa, hodisalarning sodir boʻlishi va xossalari haqidagi bilim va ular 

orasidagi oʻzaro bogʻlanishlar oʻz ifodasini topgan boʻladi. 

Fizik tushunchalar oʻqitish jarayonida oʻquvchilarning aqliy fikrlash faoliyatining  oʻsishida 

tahlil va yaxlitlash, oydinlashtirish va umumlashtirish kabi dialektik fikrlashning boshqa shakllari 

bilan uzviy bogʻlangan boʻlishi lozim. 

 Umumiy oʻrta ta’lim maktablarida fizika oʻqitish va oʻquvchilarni tarbiyalash ularda ilmiy 

dunyoqarashni shakllantirish uchun zarur boʻlgan bilim va ilmiy qarashlarni shakllantirish bilan 

bogʻlash kerak. 

Hozirgi kunning dolzarb vazifasi oʻquvchilarda tabiatdagi hodisalarni dialektik tavsifi va 

moddiylik mohiyati  haqidagi tasavvurlarni chuqurlashtirishdan iborat. Oʻquvchilar materiya va 

harakatning bepoyonligi  yoʻq boʻlmasligi va xilma-xilligi haqida xulosa qila olishlari ahamiyatli. 

Jumladan, quyidagi muhim holatlarning mohiyatini ochib berishi lozim: fizik hodisalarning 

obyektivligi, dunyoning moddiyligi, harakat materiyani asosiy xossasi ekanligi, fizik qonunlarning 

obyektiv tavsifda ekanligi, tabiatni bilish mumkunligi kabilar shular jumlasiga kiradi. Natijada 

materiya tuzilishi va uning harakat shakllari haqida fikrlash oddiydan murakkabga qarab shakllanib 

boradi. 

Molekulyar fizika boʻlimini oʻrganish faqat mexanikani oʻrgangandan soʻng osonlashadi, 

chunki molekulaning issiqlik harakati – molekulaning koʻchishidan iborat mexanik harakatga 

tayangan holda murakkab boʻlsada, modullashtirib oʻrganish imkoni paydo boʻladi. Qattiq 

jismlarning elektr va issiqlik oʻtkazuvchanligi hodisasini faqatgina molekulyar-kinetik nazariyadan 

soʻnggina tushuntirish mumkin boʻladi. Bunda “elektron gaz” tushunchasidan foydalanish imkoni 

tugʻiladi. Om qonunini ham ifodalaganda elektronlar oqimining mexanik harakatini naychalarda 

suyuqlik zarralari oqimiga taqqoslab modullashtirib birmuncha soddalashtirish asosida elektromagnit 

maydonning mavjudligi bilan bogʻliq boʻlgan materiya harakatining murakkab shakli ochila boradi 

[2]. 

Atom tuzilishi boʻyicha atomning xossasi fazoning qayerida boʻlishidan qat’iy nazar, hamma 

joyda bir xildir. Atom yerda qanday boʻlsa, Oyda, Marsda ham oʻshanday xossaga ega boʻladi. Xuddi 

shuningdek, vaqt ham bir jinsli boʻladi. Erkin obyektlar uchun vaqtning istalgan laxzasining farqi 

yoʻq. Boshqacha aytganda agar obyekt atrofidagi narsalar bilan oʻzaro ta’sirlashmasa u holda 

vaqtning istalgan laxzasini hodisaning roʻy berishining boshlanishi deb olish mumkin [3]. 

Atomning hatti – harakati haqidagi hozirgi kundagi oʻzlashtirilgan qonuniyat bundan million 

yildan soʻng ham huddi shunday boʻladi, faqat hali biz bilmagan xossalari ochilishi mumkin. 

Shu nuqtai nazardan ajdodlarimizning atom tuzilishi haqidagi tasavvurlariga toʻxtalib oʻtsak, 

modda tuzilishi haqidagi tasavvurlar faqat takomillashganini anglash mumkin. Ibn Sino o‘zining 

Beruniyga yo‘llagan javob xatida Arastu va Ar-Roziyning atomning bo‘linishi cheksiz davom etadi 

deb tushunmaslik kerakligini va bo‘linishning chegarasi borligini aytib o‘tadi. 

Hozirgi kunda atomning murakkab tuzilganligi to‘la tasdiqlangan. Atom yadrodan va elektron 

qobiqdan iborat. Yadro ham yanada kichikroq bo‘lgan zarrachalar - protonlar va neytronlardan tashkil 

topgan. Proton va neytronlar ham undan kichik bo‘lgan zarrachalardan, ya’ni kvarklardan tashkil 

topganligi aniqlangan. Moddalarning tuzulishini tushuntirishda qo‘shimcha ravishda atomning 

Rezerford modelini slayd shaklida va animatsion namoyish etishni tavsiya qilamiz (1-rasm). Chunki 

o‘quvchilar 7-sinfda kimyo fanini o‘qishga kirishganlarida atom va uning tuzilish haqidagi yangi 

ma’lumotlarga duch kelganlar va bunda ular atom haqida dastlabki tasavvurga ega bo‘lgan bo‘lishlari 

kerak. 

Fanning rivojlanish tarixi bilan tanishib borishning ahamiyatli  jihati shundaki, o‘quvchilar 

inson amaliyoti bilimning haqiqiy mezoni ekanini tushunib yetadilar. Ular dunyoni o‘rganadilar va u 

haqdagi bilimlarini shaxsiy amallarida sinab ko‘radilar. Nazariyotchilar atom modelini o‘zlarining 

qiziqishlarini qondirish uchun emas, balki ishlab chiqarish, qishloq xo‘jaligi, tibbiyotni, xalq 

xo‘jaligining ko‘plab sohalarida qo‘yilgan masalalarni hal qilish uchun o‘rganadilar. 

  

1-rasm. Atomning planetar modeli 

Shuningdek, bizni o‘rab turgan Olam nimadan tuzilganiga to‘xtalib o‘tish muhim hisoblanadi. 

Har qanday moddaning asosi atomlardan iborat bo‘lib, ular birikib molekulalarni tashkil qiladi va 

molekulalar o‘z navbatida birikib moddalarni tashkil qiladi. 

O‘quvchilar fanning rivojlanish tarixini o‘rganish orqali to‘g‘ri va noto‘g‘ri fikrlarning 

tug‘ilishi va ular o‘rtasidagi qarama-qarshiliklar bilan tanishadilar. Buni esa ilmiy tushunchalarini 

shakllantirishda, noto‘g‘ri fikrlarga tanqid ko‘zi bilan qarashga o‘rgatishda, fizik qonunlarning 

amaliyotga tatbiqini egallangan bilimlarning haqiqiylik mezoni ekanini anglab yetishlarida va 

berilgan bilimlarni o‘zlashtirishda alohida ahamiyatlidir. O‘quvchilar bu orqali inson amaliyotining 

juda katta ahamiyatga ega ekanini ko‘rib boradilar va har bir tushuncha, g‘oya amalda 

tasdiqlanganlaridan keyingina to‘g‘ri ta’riflanishi mumkinligiga ishonch hosil qiladilar. Tekshirilgan 

sodda ta’riflar tushunchaning keyingi shakllanish jarayonida umumlashgan keng ta’rifga aylanadi. 

Unda sodda ta’rifda berilgan bitta asosiy belgi emas, balki hodisaning bir necha asosiy belgilari o‘z 

aksini topgan bo‘ladi [4]. 

Bilish jarayoni shuning uchun ham benihoyaki biz koʻrib kuzatib turgan moddiy olamning oʻzi 

uning rivoji benihoya boʻlganidan, uning ongimizda aks etishi ham benihoyadir [5-10]. Agar biz 

yuqoridagilarga asoslangan umumiy oʻrta ta’lim maktablarining fizika darslarida oʻquvchilarning 

ilmiy dunyoqarashini rivojlantirib borsak vatanimizning xalq ta’limi xodimlariga qoʻyayotgan 

talablarini bajargan, umumiy oʻrta ta’lim maktab predmetlarining uzviyligini ta’minlagan boʻlamiz. 

Annotatsiya. Ushbu ishda fizika fanini o’qitishda innovatsion yondashuvning afzalliklari va 

erishiladigan natijalar tog’risidagi mulohazalar keltirilgan. 

Kalit so’zlar.  Interfaol, texnologiya, reproduktiv. 

Fizika fani o’qituvchisi nafaqat fizika, balki, matematika, astronomiya, biologiya, muhandislik, 

axborot texnologiyalari va boshqa qator fanlardan ham mukammal bilimga ega bo’lishi talab etiladi. 

Muammoli ta’lim haqida to’xtaladigan bo’lsak, fizika fani o’qituvchilari ta’limning zamonaviy 

texnologiyalarini loyihalashtirish va uni ta’lim berishda qo’llashni etarli darajada o’zlashtirishi zarur. 

Darslarni o’tishda yangi pedagogik texnologiyalar (interfaol usullar, tegishli ko’rgazmali qurollar va 

h.k.) dan foydalanish o’z ijobiy natijasini beradi. Aytib o’tish joizki, ko’plab davlatlarda 

tinglovchilarning bilim va ko’nikmalarini yanada oshirishda zamonaviy ta’limni tashkil etish orqali 

erishilmoqda. Bu borada fizika fani o’qituvchisidan ta’lim jarayoniga yangicha yondoshuv va 

pedagogik mahorat talab etiladi. Pedagogik mahoratga esa to’planib boruvchi katta tajriba orqali 

erishiladi. Yetuk mutaxassis kadrlar tayyorlash uchun tinglovchilarda fizika faniga nisbatan 

qiiziqishlarni uyg’otish garov bo’lib xizmat qiladi [1].  

O’quv jarayoniga kompyuter texnologiyalarini qo’llash orqali tinglovchilarning ijodiy 

fikrlashini yuksaltirish va reproduktiv faoliyat mazmunini boyitishga erishish mumkin. Fizika 

darslarida kompyuter dasturlaridan foydalanib animatsiyon mashg’ulotlar tashkil etish orqali esa, 

tinglovchilarning mavzudagi voqea va hodisalarni mukammal tushunishlariga keng imkoniyat 

yaratiladi.  


